
QORTI KOSTITUZZIJONALI
IMHALLFIN

S.T.O. PRIM IMRALLEF MARK CHETCUTI
ONOR. IMHRALLEF GIANNINO CARUANA DEMAJO
ONOR. IMHALLEF ANTHONY ELLUL

Seduta ta’ nhar I-Erbgha, 31 ta’ Mejju, 2023.

Numru 21
Rikors numru 130/20/1 TA
Helen Camilleri u b’digriet tal-1 ta’ Marzu 2022 l-atti gew trasfuzi
fisem Isabelle Micallef Camilleri u Karl Camilleri; Mary Anne
Camilleri u Carmelo Camilleri

V.

L-Avukat tal-Istat, Carmel sive Charles Borg u Antonia Borg

1. Ir-rikorrenti appellaw mis-sentenza i tat il-Qorti Civili, Prim’Awla fit-
22 ta’ Settembru 2022, li titratta dwar il-kirja tal-fond 112, St. Joseph, Triq
Moroni, Sliema favur I-intimati Borg fir-rigward ta’ liema sidien il-kera
jilmentaw li b’applikazzjoni tal-Kap. 158 u I|-Att X tal-2009 geghdin isofru
minn ksur tal-jedd fundamentali protett taht I-Art. 1 tal-Ewwel Protokoll
tal-Konvenzjoni Ewropea. L-Ewwel Qorti ¢ahdet it-talbiet tar-rikorrenti

wara li kkonkludiet li I-kirja li jgawdu |-intimati Borg mhijiex protetta taht |-

Ordinanza li Tnehhi I-Kontroll tad-Djar (Kap. 158) izda |-Ordinanza li

Tirregola t-Tigdid tal-Kiri ta’ Bini (Kap. 69).

2. Fl-appell taghhom ir-rikorrenti jinsistu li I-ligi applikabbli hija I-Kap.
158. Izidu madankollu, li anke kieku stess il-kirja inkwistjoni kienet
protetta bil-Kap. 69 u mhux bil-Kap. 158, il-parametri tal-lanjanza kif
imfissra fir-rikors promotur huma wiesgha bizzejjed biex jinkorporaw

fihom id-dispozizzjonijiet tal-Kap. 69 ukoll.

Preliminari

3. [I-fatti li wasslu ghall-proceduri odjerni, hekk kif jirrizultaw mill-atti

ta’ din il-kawza huma dawn:

3.1. ll-fond oggett tal-kawza nbena minn Joseph Camilleri, missier ir-

rikorrenti, fug art li akkwista fl-1952;*

3.2. FI-10ta’ Frar 1967 kien ta titolu ta’ enfitewsi temporanja lil Casa
Rosa Limited fuq il-fond oggett tal-kawza flimkien ma’ proprjeta ohra li
tifforma parti mill-blokka bini maghrufa dak iz-zmien bhala Camilleri
Flats. L-enfitewsi kienet ghall-perjodu ta’ sbatax-il sena li bdew

jghaddu mis-16 ta’ Jannar 1967 b’¢ens ta’ Lm450 fis-sena.? Il-fond

1 Fol. 8 et seq.
2 Fol. 31 et seq.

oggett tal-kawza kien dak fis-sular ta’ isfel li r-rikorrenti Helen Camilleri
ddeskriviet bhala maisonette u li I-Qorti gieghda tifhem li kellu dhul
separat mill-appartamenti ta’ fuqu. Madankollu, il-binja kollha kienet

maghrufa bhala Camilleri Flats (ara pjanta a fol 37).

3.3. Skont ir-rikorrenti, ghall-habta tas-sena 1975 il-kumpanija
¢censwalista, Casa Roma Limited, kriet il-fond inkwistjoni lill-intimati

Borg b’kera ta’ Lm90 fis-sena pagabbli kull tliet xhur bil-quddiem;

3.4. PBlittra datata 22 ta’ Jannar 1981 Joseph Camilleri baghat
jinforma lil ¢ertu Charles Zammit, Emanuel Gauci u lill-inkwilin Carmel
Borg illi, jekk huma jakkwistaw i¢-cens ghar-rimanenti tliet snin, kien
lest li jhassar l-enfitewsi u jaghtihom [-appartament b’enfitewsi
temporanja ghal 21 sena bi¢-cens ta’ Lm120 fis-sena ghall-ewwel

ghaxar snin u Lm160 fis-sena ghaz-zmien li jifdal;®

3.5. Ftitwara, prec¢izament fit-22 ta’ Frar 1981, miet Joseph Camilleri

u l-wirt tieghu ghadda fuq martu Catherine Camilleri;*

3.6. Blittra datata 26 ta’ Dicembru 1983 Catherine Camilleri baghtet
tinforma lil Charles Zammit u lill-intimat inkwilin Carmel Borg illli I-

koncessjoni enfitewtika kienet ser tispi¢ca u ghalhekk, jekk ikompli

3 Fol. 38.
4 Fol. 10.

4.

jokkupa l-appartament ‘b’kera skont I-ahhar emendi tal-ligi’ I-ammont

dovut ikun Lm90 mizjud bl-indici tal-inflazzjoni sa massimu ta’ Lm180°;

3.7. L-enfitewsi skadiet fil-15 ta’ Jannar 1984 u I|-fond kien ghadu

mikri lill-intimati Borg;

3.8. Catherine mart Joseph Camilleri mietet fil-11 ta’ Ottubru 2001 u
l-wirt taghha, inkluz il-fond inkwistjoni, dak iz-zmien mikri bil-kera ta’
Lm180 fis-sena (€419 mhux €532 kif indikat mir-rikorrenti), ghadda

b’'wirt fug uliedha Mary Anne, Carmelo, Helen u Joseph®;

3.9. Fit-23 ta’ Frar 2010 miet Joseph Mary Camilleri, guvni, u sehmu

wirtuh hutu Maria Anna sive Marianne u Helen Camilleri;

3.10. Fil-mori tal-kawza mietet ir-rikorrenti Helen Camilleri u saret
trasfuzjoni tal-gudizzju favur il-werrieta taghha, Isabelle Micallef

Camilleri u Karl Camilleri.

Fir-rikors promotur ir-rikorrenti talbu lill-Ewwel Qorti sabiex:

“) Tiddikjara u Tiddeéiedi illi fil-konfront tar-rikorrenti il-fatti
suesposti u l-operazzjonijiet tal-Kap. 158 tal-Ligijiet ta’ Malta u I-Att X
tal-2009, bl-operazzjonijiet tal-Ligijiet vigenti gieghdin jaghtu dritt ta’
rilokazzjoni indefinita lill-intimati Carmel sive Charles Borg (K.l
709645M) u Antonia Borg (K.l. 662950M) ghall-fond 112, St Joseph,

5 Fol. 39.
6 Fol. 13 et seq., specifikatament fol. 17.

Trig Moroni, Sliema, u dan bi vjolazzjoni tad-drittijiet fundamentali tar-
rikorrenti kif sanciti fl-Ewwel Artikolu ta’ |-Ewwel Protocol tal-
Konvenzjoni Ewropeja (I-Ewwel Skeda tal-Kap. 319 tal-Ligijiet ta’
Malta), u b’hekk ghar-ragunijiet fugq esposti u dawk li ser jirrizultaw waqt
it-trattazzjoni ta’ dan ir-rikors, ir-rikorrenti ghandu jinghata r-rimediji
kollha li din I-Onorabbli Qorti jidhrilha xierga fis-sitwazzjoni.

(I Tiddikjara u Tiddeciedi illi I-intimat Avukat tal-Istat huwa
responsabbli ghal kumpens u danni sofferti mir-rikorrenti
b’konsegwenza ta’ I-operazzjonijiet tal-Kap. 158 u |-Att X tal-2009 tal-
Ligijiet ta’ Malta talli ma nzammx bilan¢ bejn id-drittijiet tas-sid u dawk
tal-inkwilin peress illi I-kera pagabbli a tenur tal-ligijiet vigenti ma
tirriflettix is-suq u l-anqas il-valur lokatizzju tal-proprjeta’ in kwistjoni
wkoll ai termini tal-Ligi.

(ny — Tillikwida Il-istess kumpens u danni kif sofferti mir-rikorrenti,
wkoll ai termini tal-Ligi.

(IvV)  Tikkundanna lill-intimat Avukat tal-Istat jhallas l-istess kumpens

u danni likwidati ai termini tal-Ligi, bl-imghax legali mid-data tal-
prezentata tar-rikors odjern sad-data tal-effettiv pagament.

Bl-ispejjez u bl-ingunzjoni ta’ I-intimati minn issa ghas-subizzjoni”.

5. Permezz ta’ risposta prezentata fit-3 ta’ Awwissu 20207 |-Avukat
tal-Istat wiegeb illi in linea preliminari r-rikorrenti jridu jgibu prova tat-titolu
taghhom fuq il-fond inkwistjoni. Fil-mertu wiegeb imbaghad illi I-
allegazzjonijiet u I-pretensjonijiet tar-rikorrenti huma kollha infondati fil-
fatt u fid-dritt. Madankollu, f’kaz li I-Qorti ssib ksur, dikjarazzjoni f'dak is-

sens tkun rimedju suffi¢jenti.

6. B'risposta pprezentata fis-17 ta’ Awwissu 20208, I-inkwilini Borg

wiegbu illi huma cittadini privati u ghalhekk ma jispettax lilhom li jwiegbu

7 Fol. 50.
8 Fol. 54.

ghall-ilment. F’kull kaz, jghidu li I-pretensjonijiet tar-rikorrenti huma

infondati u ghandhom jigu mi¢huda bl-ispejjez.

7. Fit-13 ta’ Jannar 2022 ir-rikorrenti pprezentaw u graw nota ta’

¢essjoni fil-konfront tal-intimat Carmel Borg, li miet fil-mori®.

8. B’sentenza moghtija fit-22 ta’ Settembru 2022 (“is-sentenza

appellata”) I-Ewwel Qorti ddecidiet billi:

“Tichad it-talbiet tar-Rikorrenti.

Bl-ispejjez kollha, inkluz tal-inkwilina Intimata, jithallsu mir-Rikorrenti”.

9. L-Ewwel Qorti ghamlet dawn il-konsiderazzjonijiet:

“Punti ta’ fatt:

Din il-kawza tirrigwarda I-fond numru 112, St Joseph, Trig Moroni,
Sliema.

Permezz ta’ att tal-10 ta’ Frar 1967 (a’ fol 31), is-sid originali, ¢ertu
Joseph Camilleri, ikkonceda dan il-fond flimkien ma‘erba’ appartament
Ssovrastanti b'titolu ta’ emfitewsi temporanja a favur Casa Roma
Limited.

Din il-koncessjoni kienet ghal Zmien sbghatax (17)-il sena mis-16 1967
filwaqt li ¢-¢ens kien ta’ LM450 fis-sena.

Jirrizulta li s-Socjeta Casa Roma Limited kriet il-fond in kwistjoni lill-
intimati Borg (ara ittri a’ fol 38 u 39).

L-intimati Borg baqghu jghixu fil-fond in kwistjoni taht titolu ta’ kera John
Spagnol baqa’ jghix fil-fond flimkien ma’ martu I-intimata anke wara li
skadiet il-koncessjoni emfitewtika fil-15 ta’ Jannar 1984. Carmel Borg
miet fil-mori tal-kawza (ara nota a’ fol 93) u ghalhekk jidher Ii,
prezentament, ghadha tghix fil-fond l-inkwilina intimata biss.

9 Fol. 92.

ll-fond in kwistjoni ma hux fond dekontrollat (ara certifikat tan-non-
dekontroll).

Punti ta’ Liqi:

Din hija azzjoni ta’ ksur ta’ jeddijiet fundamentali. Ir-rikorrenti, qua I-
aventi causa ta’ Joseph Camilleri, qed jilmentaw li I-operazzjonijiet tal-
Kap. 158 tal-Ligijiet ta’ Malta u I-Att X tal-2009 ged jivvjolaw d-dritt
taghhom ghat-tgawdija tal-fond in kwistjoni.

Ir-rikorrenti qieghdin ghal daqshekk jitolbu lil din il-Qorti sabiex fil-
konfront tar-Rikorrenti tiddikjara li |-operazzjonijiet tal-Kap. 158 tal-
Ligijiet ta’ Malta u I-Att X tal-2009 huma lezivi tad-dritttijiet fundamentali
tar-rikorrenti kif sanciti fl-Ewwel Artikolu ta’ I-Ewwel Protocol tal-
Konvenzjoni Ewropeja (I-Ewwel Skeda tal-Kap. 319 tal-Ligijiet ta’ Malta
(ara l-ewwel talba).

Konsiderazzjonijiet:

Permezz tal-ewwel e¢¢ezzjoni preliminari sollevata minnu, I-Avukat tal-
Istat eziga li r-rikorrenti jgibu I-prova tat-titolu. Dan meta tali prova giet
prezentata mar-rikors promotur (ara premessi 2 sa 6 flimkien ma Dok
B a’fol 10, Dok C a’ fol 11, Dok D a’ fol 14, Dok E a’ fol 21 u Dok F a’
fol 23 u 28).

Dawn id-dokumenti ma gewx kontestati u ghaldaqgstant il-Qorti tqis li r-
Rikorrenti ghandhom titolu validu fuq il-fond. Isegwi li r-Rikorrenti
ghandhom dritt jippretendu i jgawdu hwejjighom u, aktar minn hekk,
jitolbu I-harsien tal-jeddijiet taghhom fuq hwejjighom meta dawn ikunu
michuda.

II-Qorti sejra ghaldaqstant tichad I-ewwel e¢cezzjoni tal-Avukat tal-Istat
u sejra tghaddi biex tikkunsidra I-mertu.

[I-Qorti mill-ewwel tqgis li t-talba tar-rikorrenti ma hiex legalment
sostenibbli. Dan ghaliex il-kirja li I-inkwilina intimata tgawdi minnha hija
wahda protetta bil-ligi taht il-Kap. 69 u mhux taht il-Kap. 158. Dan
esprimewh addirittura ir-rikorrenti stess fil-premessa numru 13 (a’ fol
3). Tabilhaqq, il-kirja ma inghatatx ope legis bis-sahha tal-Kap. 158 izda
hija kirja Ii giet kontrattata bi qbil bejn I-intimati Borg u s-socjeta utilista
Casa Roma limited. Legalment ir-rikorrenti sabu ma’ wi¢cchom kirja
mahluga micé-¢enswalist. Ma hux il-kaz |i wara li ghalaq i¢-¢ens, ic-
censwalist baqa’ jabita fil-fond u r-relazzjoni bejn il-partijiet ikkonverrtiet
ruhha ope legis minn emfitwezi ghall-kirja. 1l-Kap m158 tal-ligijjiet ta’
Malta ma jahsibx ghas-sitwazzjoni li ghandha quddiemha din il-Qorti
inkwantu jirrigwarda I-konversjoni tat-titolu.

ll-kirja odjerna kienet diga in vigore qabel ma skada ¢-cens fil-15 ta’
Jannar 1984. Dan johrog ¢ar mill-ittri prezentati mir-rikorrenti stess a
fol 38 u 39 (ara wkoll il-premessa numru 10 fejn ir-Rikorrenti jistgarru li

J

‘I-imsemmi fond ilu mikri lill-intimati Carmel sive Charles Borg u Antonia
Borg ghal dawn I-ahhar ¢irca hamsa w erbghin (45) sena’, jigifieri zmien
itwal minn dak perkors mid-data tal-iskadenza tal-konc¢essjoni sad-data
tal-prezentata ta’ din lI-azzjoni).

Ladarba I-pozizzjoni tal-inkwilina intimata ma hiex regolata a tenur tal-
Kap. 158 izda a tenur tal-Kap. 69, il-Qorti hija prekluza milli tqis it-talbiet
tar-rikorrenti, inkwantu dawn huma bbazati fuq lezjoni ta’ dritt kawzata
mill-Kap. 158 tal-ligijiet ta’ Malta. Li kieku din il-Qorti kellha tiddeciedi
mod iehor tkun ged taghmel hekk ultra petita,

II-Qorti sejra ghaldagstant tichad it-talbiet tar-rikorrenti”.

10. Ir-rikorrenti appellaw b’rikors ipprezentat fis-27 ta’ Settembru 2022

fejn talbu lil din il-Qorti tirrevoka s-sentenza appellata u minflok:

“takkolji t-talbiet attrici u tghaddi ghal-likwidazzjoni tad-danni fl-ammont
ta’ mhux inqgas minn €46,820.50 fdanni pekunarji, oltre danni non-
pekunarji ta’ €15,000, jew somma ohra verjuri”.

11. Permezzta’ twegiba pprezentata fil-5 ta’ Ottubru 2022 |-Avukat tal-

Istat wiegeb illi I-appell tar-rikorrenti ghandu jigi michud bl-ispejjez.

Konsiderazzjonijiet:

12. Permezz tal-appell in disamina r-rikorrenti jinsistu li I-kirja hija
regolata bil-Kap. 158 ghaliex: (i) il-kirja de quo saret bejn I-intimati Borg u
l-utilista temporanja Casa Roma Limited, u mhux mid-direttarju
missierhom, u dan minghajr ma kienu jafu; (ii) meta giet fi tmiemha |-
koncessjoni enfitewtika huma sabu lilhom infushom rinfa¢c¢jati bl-inkwilini
odjerni; (i) fi tmiem il-konc¢essjoni enfitewtika, il-kera zdiedet skont I-gholi

tal-hajja izda mhux aktar mid-doppju, u sussegwentement kellha tizdied

kull hmistax-il sena skont il-Kap. 158. Meta mbaghad dahal fis-sehh I-Att

X tal-2009, fl-1 ta’ Jannar 2013, il-kera kompliet tizdied kull tlett snin.

13.  Mill-provi rrizulta Ii I-kirja tal-fond inkwistjoni lil Borg saret mill-
enfitewta (Casa Roma Limited). Fid-data tat-terminazzjoni tal-enfitewsi
(Jannar 1984), li saret ghall-perjodu ta’ mhux iktar minn tletin sena u
gabel 21 ta’ Gunju 1979, il-fond kien ghadu mikri lil Borg. Ghalhekk
b’applikazzjoni tal-Art. 12(3) il-kirja mhijiex regolata mill-Kap. 69 izda kirja

protetta taht il-Kap. 158.

14. Sahansitra rrizulta lill-Qorti li lum hemm ukoll sentenza tal-Bord Li
Jirregola I-Kera li ordna l-awment tal-kera skont il-procedura taht Art. 12B

tal-Kap. 158.

15. Fil-fatt fimkien ma’ din il-kawza r-rikorrenti fethu kawza ghall-
awment tal-kera (Artikolu 12B tal-Kap. 158) quddiem il-Bord li Jirregola I-

Kera (Helen Camilleri et v. Carmel sive Charles Borg et, 121/2020) u

b’sentenza tas-26 ta’ April 2021 il-Bord iddec¢ieda hekk:

“1.  Jiddikjara u jiddeciedi illi Antonia Borg hija I-inkwilina tal-fond
numru 112, St. Joseph, Trig Moroni, Sliema ai termini tal-Kapitolu 158
tal-Ligijiet ta’ Malta li kien originarjament koncess b'titolu ta’ enfitewsi
temporanja tal-10 ta’ Frar 1967 fl-atti tan-Nutar Frans Micallef;

2. Jiddikjara illi l-intimata Antonia Borg tissodisfa I-kriterji tat-test
tal-mezzi u i ghalhekk il-kera dovuta mill-intimata lir-rikorrenti ghar-
rigward tal-fond numru 112, St. Joseph, Triq Moroni, Sliema ghandha
tizdied gradwalment, fit-termini tal-artikolu 12B (6) tal-Kapitolu 158 tal-
Ligijiet ta’ Malta, billi (i) ghall-ewwel sentejn il-kera tizdied bir-rata ta’

1.2 % u ghaldaqstant il-kera annwali toghla ghal elfejn u seba’ mitt
ewro (€2,700) fis-sena; (ii) ghat-tielet u r-raba’ sena ta’ wara I-kera
tizdied bir-rata ta’ 1.4% u ghaldaqstant il-kera annwali toghla ghal tlett
elef, mija u hamsin ewro (€3,150) fis-sena u (iii) ghall-hames u s-sitt
sena ta’ wara, il-kera tizdied bir-rata ta’ 1.6% u ghaldaqgstant il-kera
annwali toghla ghal tlett elef u sitt mitt ewro (€3,600) fis-sena. L-ewwel
awment ghandu jibda jithallas mill-15 ta’ Jannar 2021.

Ai termini tal-Artikolu 12B (7) tal-Kapitolu 158 tal-Ligijiet ta’ Malta, din il-
kera hekk kif awmentata gradwalment ghandha tapplika ghall-perjodu
ta' sitt snin (sakemm il-kera ma tkunx giet precedentement itterminata)
li warajh ghandha tkun suggetta ghar-revizjoni mill-gdid skont is-sub
artikolu (1) sakemm ma jkunx intlahaq ftehim bejn il-partijiet”.

16. Il-Qorti mhijiex ser thassar is-sentenza u tibghat I-atti lura quddiem
[-Ewwel Qorti peress li dan hu kaz bhal mijiet ohra li ew decizi minn din
il-Qorti. Litibghat I-atti lura quddiem I-Ewwel Qorti jkun ifisser iktar spejjez
u telf ta’ zmien bla bzonn. Ghalhekk il-mertu tal-kawza ser jigi deciz f'dan

I-istadju biex b’hekk il-kwistjoni tinqata’ darba ghal dejjem.

17. Dinil-Qorti u I-QEDB ripetutament ikkonfermaw?? illi:

“80. ... rent-control schemes and restrictions on an applicant’s right to
terminate a tenant’s lease constitute control of the use of property within
the meaning of the second paragraph of Article 1 of Protocol No. 1. It
follows that the case should be examined under the second paragraph
of Article 1 of Protocol No. 1 ...

51. The Court reiterates that in order for an interference to be
compatible with Article 1 of Protocol No. 1 it must be lawful, be in the
general interest and be proportionate, that is, it must strike a “fair
balance” between the demands of the general interest of the
community and the requirements of the protection of the individual’s
fundamental rights ...”

10 Bradshaw and Others v. Malta (Application no. 37121/15) deciz fit-23 ta’ Ottubru 2018.

18. Fil-mertu I-kwistjoni hi jekk inzammx fair balance bejn I-interessi

generali u dawk tas-sidien privati.

19. Fl-affidavit Helen Camilleri xehdet li I-fond inkwistjoni kien ilu mikri
lill-intimati Borg mis-sena 1975 b’kera ta’ Lm90 fis-sena u li zdiedet ghal
Lm180 fis-sena meta ghalget I-enfitewsi temporanja. Ir-rikorrenti galu li

fil-prezent il-kera hi ta’ €532.00 fis-sena. Verzjoni mhux kontradetta.

20. ll-perit tekniku mahtur mill-Ewwel Qorti biex jaghti stimi, gal li fis-
suq hieles il-fond inkwistjoni kien jinkera ghal €1,007 fis-sena bejn |-1984
u 1-1989, €1,325 fis-sena bejn 1-1990 u 1-1995, €1,961 fis-sena bejn |-
1996 u I-2001, €2,703 fis-sena bejn [-2002 u 1-2007, €3,551 fis-sena bejn
[-2008 u |-2013, u €5,724 fis-sena bejn [-2014 u [-2020. Stimi li I-partijiet

ma kkontestawx.

21. Skont ix-xhieda nkontestata tar-rikorrenti |-fond inkwistjoni nkera
lill-intimati Borg fl-1975 ghall-kera ta’ Lm90 fis-sena, li fgheluq il-
koncessjoni enfitewtika temporanja konc¢essa lil Casa Roma Limited (15
ta’ Jannar 1984) zdiedet ghal Lm180 fis-sena. Ir-rikorrenti jghidu li fil-

prezent il-kera hija ta’ €532.00 fis-sena.

22. Ghalhekk m’hemmx dubju illi I-kera kienet baxxa wisq u sidien il-

kera kienu kostretti li jgorru I-ikbar piz. Ghalhekk ir-rikorrenti ghandhom

jircievu kumpens kif wara kollox gara f’kazijiet ohra li huma simili ghal dak

tal-lum.

23. ll-kumpens ghandu jinghata ghall-perjodu bejn it-30 ta’ April 19871
u I-1 ta’ Awwissu 2018, ¢joé meta dahal fis-sehh I-Art. 12B tal-Kap. 158
(ara Att XXVII tal-2018). Hi Zzbaljata |-pretensjoni tar-rikorrenti li |-
kumpens dovut mis-sena 1981, ¢joe s-sena li fiha skadiet |-enfitewsi.
Inoltre, il-kumpens m’ghandux jithallas sad-data tal-ftuh tal-kawza (14 ta’
Lulju 2020) billi li bl-emendi li saru fis-sena 2018 sidien il-kera kellhom
rimedju ordinarju sabiex jitolbu I-awment tal-kera. Kien biss f'Lulju 2020

li fethu I-kawza ai termini tal-Art. 12B tal-Kap. 158.

24. lllum hi Jurisprudenza stabbilita li sakemm ma jirrizultawx
c¢irkustanzi partikolari, il-Qorti timxi mal-kriterji stabbiliti fCauchi_v.

Maltal?:

“‘ghalkemm huwa minnu li t-tnaqqis ta’ tletin fil-mija (30%) u ghoxrin fil-
mija (20%) msemmija fCauchi huma biss indikattivi u mhux regola li
torbot, madankollu jixraq illi tinzamm uniformita fid-decizjonijiet u ma

partikolari”.13

25. Din il-Qorti ma tarax illi fdan il-kaz hemm cirkustanzi li minhabba

finom tapplika dawk il-kriterji.*4

11 Skont I-Artikolu 7 tal-Kap. 319, I-ebda ksur tal-ewwel protokol tal-Konvenzjoni Ewropea li jsir
gabel it-30 ta’ April 1987 ma ghandu jaghti lok ghal xi azzjoni taht I-Artikolu 4.

12 Cauchi v. Malta (rik. 14013/19), Q.E.D.B. 25 ta’ Marzu 2021.

13 Joseph Cremona v. Avukat tal-Istat et de¢iza minn din il-Qorti fid-29 ta’ Marzu, 2023.

14 Ara Cauchi v. Malta (rik. 14013/19), Q.E.D.B. 25 ta’ Marzu 2021.

26. lll-perit tekniku galet li I-fond ghandu valur ta’ €195,000 fis-suq
miftuh u ghamlet stima tal-valur lokatizju ghall-perjodu mis-sena 1984 sal-
2020. Hadd ma kontesta dawk l-istimi b’xi provi. Ghalhekk bazat fuq I-

istimi li ghamlet il-perit tekniku, il-kera fis-suq hieles tal-fond oggett tal-

kawza hi:

Ghas-senal987 €1,007/12x 8 = €671.33
Mill-1988 sal-1989 €1,007 x 2 = €2,014.00
Mill-1990 sal-1995 €1,325x 6 = €7,950.00
Mill-1996 sal-2001 €1,961 x6 = €11,766.00
Mill-2002 sal-2007 €2,703 x 6 = €16,218.00
Mill-2008 sal-2013 €3,551x6 = €21,306.00
Mill-2014 sal-2017 €5,724 x4 = €22,896.00
Sal-1 ta’ Awissu €5,724 /112 x 7 €3,339.00
2018

Total €86,160.33

27. ll-kriterji ta’ Cauchi jippermettu tnaqqis ta’ tletin fil-mija (30%)
minhabba |-ghan so¢jali tal-ligi. Dan ihalli bilan¢ ta’ madwar sittin elf, u
tlett mitt ewro (€60,300). Tnaqqis iehor ta’ ghoxrin fil-mija (20%) bil-
kriterju ta’ Cauchi®® jhalli bilan¢ ta’ madwar tmienja u erbghin elf, mitejn u

hamsin ewro (€48,250).

28. Ghandha tithaggas ukoll il-kera li thallset / kienet pagabbli mill-

inkwilini skont il-ligi.

15 104. Furthermore, the Court is ready to accept, particularly in view of the recent boom in
property prices, that if the property had not been subject to the impugned regime it would not
necessarily have been rented out throughout the entire period. Therefore, it is acceptable to
consider that the actual losses were less than those claimed, by at least 20%".

29. FI-1987 il-kera kienet Lm180 (€419.29) fis-sena u jidher li bagqghet
hekk ghallingas sal-2002 meta saret il-causa mortis wara mewt omm ir-
rikorrenti.'® Fil-fatt f'dik id-dikjarazzjoni sidien il-kera ddikjaraw li I-fond
“... jinsab mikri lil terzi versu I-kera ta’ mija u tmenin lira Maltin (Lm180)
fis-sena”. Fl-affidavit Helen Camilleri galet, “.. llum bil-kera ta’ €532 fis-
sena pagabbli kull tliet xhur bil-quddiem, u jerga’ joghla fl-1 ta’ Jannar
2022”17 Qabel l-introduzzjoni tal-emendi li saru bl-Att X tal-2009, il-kera
suppost kienet tizdied kull hmistax-il sena, filwaqt li b’sehh mill-1 ta’
Jannar 2010 il-kera kellha tigi riveduta kull tliet snin b’mod proporzjonal
ghall-mod li bih ikun zdied I-indi¢i tal-inflazzjoni skont I-Art. 13 tal-Kap.
158. II-Qorti ghalhekk tikkalkula li bejn wiehed u iehor matul il-perjodu
1987 sa 2018 kellha tithallas madwar €18,000 f'kera, u mhux €3,985 kif
galu r-rikorrenti.'® B’hekk jibga’ bilanc ta’ tletin elf, mitejn u hamsin ewro

(€30,250).

30. Ghal dak li jikkon¢erna I-kumpens non-pekunarju, dan ma jintiritx.
Ir-rikorrenti wirtu parti mill-wirt ta” ommhom Catherine Camilleri fis-sena
2001, parti mill-wirt ta’ huhom Joseph fl-2010, kif ukoll illi r-rikorrenti

Isabelle Micallef Camilleri u Karl Camilleri wirtu lir-rikorrenti Helen

16 Fol. 17.
17 Fol. 46.
18 Ara fol. 153.

Camilleri fil-mori ta’ dawn il-proc¢eduri. 1lI-Qorti tiffissa kumpens ta’ tlett

elef ewro (€3,000).

31. Ghaldagstant, il-kumpens totali li I-Avukat tal-Istat ghandu jhallas
lir-rikorrenti hu fl-ammont ta’ tlieta u tletin elf, mitejn u hamsin ewro

(€33,250).

Decizjoni.

Ghal dawn il-motivi sa fejn kompatibbli ma’ dak li nghad hawn fuq thassar

is-sentenza tal-Ewwel Qorti, u filwaqt i tilga’ t-talbiet tar-rikorrenti

tikkundanna lill-Avukat tal-Istat ihallashom kumpens fl-ammont ta’ tlieta u

tletin elf, mitejn u hamsin ewro (€33,250).

L-ispejjez tal-Ewwel Qorti u tal-appell huma kollha a karigu tal-Avukat tal-

Istat.
Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur
rm

